
20. maí. 57 Nr. 33. 

LÖG 
um breyting á lyfsölulögum, nr. 30 29. apríl 1963. 

Forseti ÍsLaNnDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Í stað orðanna „Innan sex mánaða“ í upphafi 1. mgr. 66. gr. lyfsölulaga komi: 

Innan tólf mánaða. 

2. gr. 
Lög þessi öðlast gildi þegar í stað. 

Gjört að Bessastöðum, 20. maí 1964. 

Ásgeir Ásgeirsson. 

(L.S. 

Jóhann Hafstein. 

21. maí. . Nr. 84. 

LÖG 

um loftferðir. 

Forseti ÍsLaNnDs 
gjörir kunnugt: Alþingi hefur fallizt á lög þessi og ég staðfest þau með sam- 

Þþykki mínu: 

I. KAFLI 

Upphafsákvæði. 

1. gr. 
Loftfar nefnist í lögum þessum hvert það tæki, sem lagað er til að hefja sig á 

loft eða haldast og hreyfast á lofti og telst að eðlisrökum loftfar. 

2. gr. . 
Loftferðir um íslenzkt yfirráðasvæði (lofthelgi Íslands) eru háðar þeim skilyrðum 

og takmörkunum, er segir í lögum þessum eða reglum, settum samkvæmt þeim. 

3. gr. 
Loftfari er rétt að fljúga um íslenzkt yfirráðasvæði, enda hafi það: 

íslenzkt þjóðerni eða 
þjóðerni erlends ríkis, sem hefur með sáttmála verið veittur réttur til loftferða 
um íslenzkt yfirráðasvæði. 

c. Þá er sérstakar ástæður eru til, er ríkisstjórninni rétt að veita loftfari, sem eigi 
er svo farið sem í 1. mgr. segir, heimild til loftferða um íslenzkt yfirráðasvæði 
með því skilorði, er telja má nauðsynlegt, svo sem til öryggis. Slíkt leyfi má 
afturkalla, er vill. 

